
Situaziun generala: Ina front frai-
da sur la Frantscha s’avischinescha.
Oz: Nord da las Alps, Grischun
central: L’avantmezdi sulegliv,
vers saira furmaziuns da nivels.
Enfin 17°. Cunfin da 0° sin 2900
meters. Sid ed Engiadina:
Detg sulegliv, vers saira
furmaziuns da nivels.
Prognosa: En il nord:
Gievgia ferm surtratg ed
intginas pluvidas. Cun-
fin da naiv sa sbassa fin sin 1000
meters. Venderdi e sonda detg
sulegliv. Cun bisa fraida. Sid:
Gievgia ferm surtratg, en mun-
togna in zic naiv. Pli frestg. Da
venderdi fin dumengia malgrà ni-
vels detg sulegliv. En Engiadina
surtratg e forsa er in zic naiv.

■ L’AURA

Cunfin da naiv sa sbassa

■

Mintga terz pertutgà
da criminalitad

(lq) 37% da las interpresas èn sta-
das pertutgadas en ils dus onns pas-
sads da criminalitad economica.
En la mesadad dals cass derivan ils
delinquents dal management da la
firma sezza. Ils delicts ils pli fre-
quents èn defraudaziun da daners
e sfalsifitgaziun da products.

Incendi a Tarasp
(lq) A Tarasp hai ars ier suenter-
mezdi en ina chasa. Il donn mun-
ta a plirs millis da francs. Blessads
hai dà nagins. Il fieu è ruts ora en
il bogn en la vischinanza dad in
radiatur electric. Cunquai che
nagin era a chasa ha il fim pudì sa
derasar en l’entira chasa avant che
passants han percurschì il fieu e
han alarmà ils pumpiers.

Tschintg chantuns
cun cifras cotschnas

(lq) Dals 24 preventivs chantu-
nals ch’èn gia enconuschents
quintan 19 cun cifras nairas per
2008, tschintg cun deficits. Ils
tschintg chantuns che scrivan ci-
fras cotschnas quintan cun in de-
ficit da 387,7 milliuns francs. Ils
deficts ils plis gronds vegnan a far
il Tessin cun 174 milliuns e Ge-
nevra cun 121 milliuns. La guli-
vaziun interchantunala è il motiv
daco che Genevra e Sviz han en-
stagl dad in plus per l’onn proxim
in minus. En ils 19 chantuns cun
preventivs positivs pondereschan
almain tschintg regenzas da redu-
cir la taglia. Quels chantuns cun-
tanschan ensemen in plus da
602,7 milliuns francs.

(lq) Coop s’engascha il pli fetg
per il bain dals animals, quai
avant Migros e Manor. Il bain-
star d’animals è per bleras fir-
mas negin «gag» da moda. Ils
purs svizzers na possien betg
sa lamentar dal pievel. Era sut
squetsch da prezis e d’import è la

purschida s’alzada tar tut las sis
firmas ch’han prendì part al ra-
ting dal schurmetg d’animals
svizzer. L’augment da products
favuraivels ad animals mussa ch’il
bainstar dal animal è per gronda
cumpart impurtont al client tar
products svizzers.

Coop schazegia animals

Consuments svizzers cumpran dapli products favuraivels ad animals. KY

En ina da sias renoma-
das istorgias curtas ra-

quinta Bertolt Brecht dad
in mattatsch che stat sper
via e bragia. El aveva duas
munaidas, mo in auter mat
ha sdrappà ina da quellas
or da maun ad el. El haja
clamà per agid, mo senza
success. «Sas betg clamar
pli fitg?», dumonda plain
sentiment in um che passa.
«Na», respunda il buob.
«Sche lu dai er anc la davo-
sa munaida che ti has»,
sdrappa quella or da maun
al pitschen e va per ses
fatg.

Brecht tematisescha qua
la maladisa dad accep-

tar entiert senza sa dustar
avunda. Cun sa lamentar e
planscher na mida nagin il
mund. Encunter malgiu-
stias – quai vul Brecht dir –
ston ins sa defender, sch’ins
vul evitar ulteriura malgiu-
stia. Tgi che quescha e ma-
glia tut en sa sez vegn frus-
trà, la finala forsa schizunt

malsaun. Umilitanza che
perduna tut po esser ina
vertid che producescha
marters, per Brecht den-
tant è quella tenuta er il
motiv che malgiustia sa re-
peta adina danovamain.

Sa dustar, franc, ma i va-
la la paina da ponderar

bain, cura e co. Eroxs che
siglian en las spadas sco
Winkelried u che van sin
ils mir da defensiun sco
Benedetg Fontana, fine-
schan sin santeri. Bertolt
Brecht admonescha per-
quai da betg sa dustar sen-
za chau, per betg ristgar

quel. Spetgar il di e l’ura e
s’alliar cun auters che han
er stuì supportar malgiu-
stia, quai è sia devisa. En
in’autra istorgia raquinta el
dad in um ch’aveva l’entira
vita detg «gea» a ses tiran.
Quai di che quel è mort,
stat l’um sper la bara e di:
«Na.» Forsa in pau tard,
pudess ins dir, ma el ha
survivì.

Brecht vul che tgi che le-
gia ses cudeschs chape-

schia meglier il mund. Sia
litteratura na duai betg
(mo) divertir, mabain far
reflectar. El tschertga var-
dads, ni schizunt: la var-
dad. Chattar la vardad na
basta dentant, di el. Anc
pli impurtant èsi da palesar
quella als auters.

Per far quai èsi bun da
betg ristgar la pel cun

sa dustar mal il mument
sbaglià. Spetgar. Forsa vegn
il di e l’ura per sa dustar
uschia che quai fa senn e
gida a far in pass per dapli
giustia.

■ COLUMNA

Sa dustar

■ (lq) La sonda, ils 27 d’october, arva il Plantahof a Landquart las portas da stalla e scola per tut ils visitaders.
Il center agrar da scolaziun e cussegliaziun Plantahof na porscha betg mo la pussaivladad da dar in’egliada en
stalla, tranter las 10.00 e las 16.00 datti pliras surpresas ed attracziuns. Tar ils puncts culminonts quinta segir la
dressura da chavals, las cursas da pors ed il zoo da charsinar per uffants. MAD

